
Glychschritt 
 
Sie marschiere im Glychschritt  
Die siibehundertduusig Maa 
D‘Sunne brennt und wanderet mit 
E’schtaubigi Wolgge hinde dra 
 
Sie luege nit uf d’Syte  
Sie luege nit uf oder ab 
Sie luege leer in d’Wyti 
Dr Glychschritt haltet uf traab 
 
Dr Glychschritt in dr Wüeschti 
Dr Glychschritt im Chopf 
Dr Glychschritt in dr Seel 
Dr Glychschritt bis in Tod 
 
Bewaffnig uffem Rugge 
Bewaffnig in dr Hand 
Bewaffnig ohni Lugge 
Bewaffnig ohni Verschtand 
 
Dr Kick us dr Bumpi  
Dr Drugg vom Preesidänt 
D‘ Angscht vo dr Familie 
Dr Gwünn fürs Vaterland 

